
 

Briavan von Vorsitzar von 18 krsitmånat von 2024 

 

Briaf nummar 
 

Ma redet vo: ’Z izta khent auzgemacht 

37 Ånemmen di briavan boda ågian dar protzedùr auzolega 

an roatordnung von sèlln boda mang opfarn in dianst zo 

geba herbege halbtage odar volltage in laüt bohintart 

von lentar von Toalkamòu vodar Zimbar Hoachebene 

vor di djar 2025 – 2027.  

 

1.  åzonemma dise briavan azpe in gåntzan toal vo disan provedimént:  

 

• Öffentlesche meldung (khlupp 1) inzzoschraibase in Offege 

Roatordnung zo maga auleng konventziongen pinn sèlln boda 

opfarn in dianst zo geba herbege halbtage odar volltage in laüt 

bohintart inngetoalt in sèks sekttziongen: Khnopf vor laüt 

bohintart, Khnopf famildje boda håm a mentsch bohintart, 

integrarate khnop, khnopf innzonemma in ex sotziàl edukatìf 

zentrum, khnopf innzonemma in arbat zentrum vor laüt bohintart   

• Konventziong skèm (khlupp 2), boda mocht khemmen 

untarschribet von sèlln bodase soin gemenldet in offege 

roatordnung; 

• Formulàr innzogeba in vorsch innzoschraibase in offege 

roatordnung von sèlln boda gem in dianst (Khlupp 3); 

• Formulàr boma khött ke ’z soinda nèt motivan zo khemma 

auzgehakht  (Khlupp 4); 



• Struktùr prospèkt (khlupp 5); 

 

2. Zo khöda ke di konventziong bart innhaltn von 01/01/2025 (odar von 

tage boda di konventziong khint untarschribet) sin atz 31 kristmånat 

2027; 

 

3. Zo khöda ke, soinante an offege roatordnung, dar vorsch zo soina 

inngeschribet mage khemmen inngètt in aniaglan momént sin azta dar 

Roatordnung bart varlérn un ke ma khent inngeschribet lai dòpo azta 

khint derkhennt ke ma hatt alle di sachandarn boda khemmen gevorst 

in di Meldung; 

 

4. Zo khöda ke nå in sèll boda iz geschribet in vorbort alle di sèlln boda 

in tage boda khint auzgètt di meldung håm sa zuargètt in dianst zo 

geba herbege vor halbtage odar volltage vor laüt bohintart, mochan 

inngem in vorsch pazaitn zoa zo maga vürgian pinn dianst åna azta 

disar saibe untarprocht un darzuar zo khöda ke zo giana vürsnen pinn 

dianst izta nèt mångl zo haba a naüga autorizatziong. Dise bartn 

khemmen inngeschribet in roatordnung lai dòpo azmese sait gesichart 

ke da håm alle di sachandarn boda khemmen gevorst in di Meldung 

un dena bartmamang machan a naüga konventziong; 

 

5. Zo khöda ke da aministratìf protzedur bartze machan verte 60 tang 

dòpo in tage boda iz khent gevånk dar vorsch pittnan provedimént 

boda innschraibet in roatordung odar boda khütt ke dar vorsch khint 

nèt ågenump; 

 

6. Zo khöda ke di rètte mochanz soin di sèlln boda hatt detzidart da 

provintziàl Djunta vor di emtar un di dianst khött da, pittar delibera n. 

603 von 06 abrèl 2023: 

 

7. Zo khöda ke da Uantze Vorbörtlich von Protzedimént (RUP) nå in 

D.Gsz n. 36/2023, un geschafft zo schauga drau aftn kontràtt iz dar 

Vorbörtlich von Sotziàl Dianst von Toalkamòu dokt. Roberto 



Orempuller, boda bart mång eppaz bèksln o aztasan bart soin mångl 

tüat az nèt khemm gebèkslt bazta khint auzgemacht da; 

 

 


